
საქართველოს განათლებისა და მეცნიერების მინისტრის 
ბრძანება №564

2009 წლის 4 აგვისტო 
ქ. თბილისი
,,საქართველოს ზოგადსაგანმანათლებლო დაწესებულებაში მოსწავლის ჩასარიცხად წარსადგენი აუცილებელი დოკუმენტების ნუსხის დამტკიცების შესახებ“ საქართველოს განათლებისა და მეცნიერების მინისტრის 2007 წლის 16 აგვისტოს №675 ბრძანებაში დამატებების შეტანის თაობაზე
საქართველოს ზოგადი ადმინისტრაციული კოდექსის 63-ე მუხლისა და ,,საქართველოს განათლებისა და მეცნიერების სამინისტროს დებულების დამტკიცების შესახებ“ საქართველოს მთავრობის 2004 წლის 21 მაისის №37 დადგენილებით დამტკიცებული დებულების მე-3 მუხლის მე-2 პუნქტის ,,მ“ ქვეპუნქტის საფუძველზე, ვბრძანებ:
1. ,,საქართველოს ზოგადსაგანმანათლებლო დაწესებულებაში მოსწავლის ჩასარიცხად წარსადგენი აუცილებელი დოკუმენტების ნუსხის დამტკიცების შესახებ“ საქართველოს განათლებისა და მეცნიერების მინისტრის 2007 წლის 16 აგვისტოს №675 ბრძანებაში (სსმ III, 23.08.2007, №119, მუხ. 1305) შეტანილ იქნეს შემდეგი დამატებები:

ა) დანართ №1-ს დაემატოს მე-3 პუნქტი შემდეგი რედაქციით:

,,3. სამოქალაქო რეესტრის სააგენტოს ან მისი ტერიტორიული სამსახურის მიერ გაცემული დოკუმენტი, რომლითაც დასტურდება მოსწავლისათვის პირადი ნომრის მინიჭება.“;

ბ) დანართ №2-ს დაემატოს მე-4 პუნქტი შემდეგი რედაქციით:

,,4. სამოქალაქო რეესტრის სააგენტოს ან მისი ტერიტორიული სამსახურის მიერ გაცემული დოკუმენტი, რომლითაც დასტურდება მოსწავლისათვის პირადი ნომრის მინიჭება.“.

2. ამ ბრძანების პირველი პუნქტის ,,ა“ და ,,ბ“ ქვეპუნქტებით გათვალისწინებული დოკუმენტების წარმოდგენის ვალდებულება ასევე გავრცელდეს 2009-2010 სასწავლო წლისათვის საქართველოს ზოგადსაგანმანათლებლო დაწესებულებაში ზოგადი განათლების დაწყებითი, საბაზო და საშუალო საფეხურის ცალკეულ კლასში ამ ბრძანების ძალაში შესვლის მომენტისათვის ჩარიცხული მოსწავლეების მიმართ.

3. ბრძანება ამოქმედდეს გამოქვეყნებისთანავე.

ნ. გვარამია

